
PLAN RADA 

Udruženja inženjera i tehničara šumarstva Federacije Bosne i Hercegovine 

(UŠIT  FBiH)  za 2013. godinu 

 

Imajući u vidu planirane aktivnosti i rezultate koje je UŠIT postigao u prethodnom periodu, okvirnim 

planom rada UŠIT-a za 2013. godinu predlažu se slijedeći ciljevi i odgovarajuće aktivnosti u cilju 

njihove realizacije. 

 

 

1. Jačanje kapaciteta i unaprijeđenje rada Udruženja 

 

 U cilju efikasnijeg djelovanja i kvalitetnijeg definisanja određenih članova i stavki Statuta, izvršiti 

izmjene i dopune Statuta Udruženja. 

 Usklađivati sve interne akte (pravilnike, poslovnike, rješenja i sl.) u skladu sa iskazanim potrebama i 

evidentiranim nedostacima, radi usvajanja nephodnih procedura za efektivnije funkcioniranje 

Udruženja i svih njegovih organa. 

 U skladu sa mogućnostima završiti sve započete aktivnosti koje je Predsjedništvo započelo u svome 

mandatu, kao i finalizacija preostalih započetih aktivnosti u radu formiranih komisija i drugih tijela 

Udruženja. 

 Realizirati ukoliko se iskaže potreba i u skladu sa finansijskim mogućnostima Udruženja stažiranje 

(internship-a) studenata šumarstva u cilju pružanja tehničke podrške Sekretaru Udruženja, naročito 

radi kvalitetnije pripreme za izbornu Skupštinu Udruženja. 

 Izvršiti kvalitetnu pripremu za održavanje Izborne Skupštine Udruženja, baziranu na statutarnim 

odredbama, pogotovo u dijelu koji se odnosi na izmirenje kolektivne i pojedinačne članarine. 

 Nastaviti kontinuirano održavanje WEB stranice Udruženja, te unaprijediti strukturu i sadržaj iste.  

 Nastaviti promociju koncepta individualnog i kolektivnog članstva svih šumarskih institucija, 

preduzeća, te ostalih pravnih subjekata. 

 

2. Osiguranje stabilne finansijske konstrukcije za funkcioniranje Udruženja 

 

 Potpisivanje i realizacija bilateralnih ugovora o kolektivnom članstvu sa preduzećima šumarstva i 

ostalim zainteresiranim pravnim licima. 

 Apliciranti na javne pozive za realizaciju projekata raspisane od strane domaćih i stranih institucija 

iz djelokruga rada i interesa Udruženja. Pretpostavka za realizaciju ove aktivnosti je aktivan 

angažman svih članova Udruženja. 

 Intenziviranje kontakata sa društveno odgovornim javnim i privatnim preduzećima u cilju osiguranja 

sponzorstva, donacija  i finansijske podrške za rad Udruženja. 

 Apliciranje na namjenska sredstva usmjerena na unaprijeđenje sektora šumarstva. 

3. Povećanje broja članova i kreiranje baze podataka o članstvu Udruženja 

 

 Finalizirati registar članova Udruženja i baze podataka. 

 Finalizirati jedinstvenu bazu podataka svih inženjera šumarstvu u FBiH, koja će se dostaviti 

kolektivnim i pojedinačnim Članovima Udruženja.  

 Finalizirati registar počasnih i zaslužnih članova, te promovirati zaslužne članove Udruženja. 

 Realizirati koncept kolektivnog članstva svih preduzeća šumarstva u BiH koja prepoznaju Udruženje 

kao strukovno udruženje koje promovira njihove interese i posvećeno je unaprijeđenju gospodarenja 

i zaštite šumskih resursa. 

 Promovirati koncept kolektivnog članstva za sva pravna lica unutar i van sektora šumarstva koja 

prepoznaju Udruženje kao strukovno udruženje koje promovira njihove interese i posvećeno je 

unaprijeđenju gospodarenja i zaštite šumskih resursa. 

 Nastaviti promovisati koncept individualnog članstva u Udruženju. 

 Podsticanje prijema u članstvo Udruženja, posebno mlađih kolega. 

 

4. Aktivno uključivanje Udruženja u aktuelna pitanja u vezi šumarstva i jačanje saradnje na 

nacionalnom i međunarodnom nivou 

 

 Uspostava i unaprijeđenje saradnje u najširem smislu sa sličnim strukovnim organizacijama 

šumarstva u regionu i šire, u cilju promoviranja razmjene iskustava i stručnih dostignuća. 

 Jačanje uloge i doprinosa Udruženja u saradnji sa strukovnim šumarskim udruženjima, a posebno u 

radu Savjeta šumarskih udruženja Bosne i Hercegovine na principima uzajamnih partnerskih odnosa 

i fer distribucije uloženih napora i ostvarenih efekata. 

 Nastaviti kontinuirano izražavanje spremnosti Udruženja da konstruktivno sarađuje sa svim 

relevantnim subjektima u oblasti šumarstva, zakonodavnom i izvršnom vlašću, nevladinim 

sektorom, naučno-obrazovnim institucijama i međunarodnim organizacijama u cilju očuvanje 

šumskih resursa i unaprijeđenja razvoja sektora šumarstva u BiH. 

 Aktivno učešće organa i članova Udruženja u aktivnostima i procesima razvoja nacionalne šumarske 

i okolišne politike, koji su inicirani od strane vladinih organa, nevladinog sektora, naučnih 

institucija, preduzeća i sl. 

 Organiziranje učešća zainteresiranih članova Udruženja (na komercijalnoj osnovi) na sportskim i 

stručnim manifestacijama (EFNS 2013., Šumarijada 2013. i sl.) na domaćem, regionalnom i 

međunarodnom nivou. 

 Učešće predstavnika UŠIT-a na međunarodnim naučnim skupovima u BiH i inostranstvu. 

 U saradnji sa “Sarajevo šumama”, TIKA-om i Generalnom direkcijom za šumarstvo Republike 

Turske finalizirati projekat “Park šume Prijateljstva” u Sarajevu. 

 Produžiti Memorandum o saradnji sa Generalnom direkcijom za šumarstvo Republike Turske. 

5. Unaprijeđenje imidža šumarske struke u javnosti 

 

 Uspostavljanje saradnje sa ministarstvima obrazovanja, školama i ostalim edukacionim ustanovama 

u cilju ekološke edukacije djece i omladine, postizanja efekata šumarske pedagogije i promoviranja 

značaja šuma i uloge šumarske struke. 

 Izvršiti pregled i popis muzejske postavke Udruženja u Fojnici.  

 Nastaviti saradnju sa medijima, unaprijeđenjem odnosa s javnošću, promoviranjem značaja šumskih 

resursa i šumarske struke u javnosti.  

 Nastaviti sa oglašavanjem u printanim i elektronskim medijima i na WEB stranici Udruženja po 

pitanju obilježavanja značajnih datuma iz oblasti šumarstva i zaštite okoliša. 

 Oglašavanje Udruženja povodom svih aktuelnih pitanja iz sektora šumarstva, lovstva i zaštite 

prirode. 

 

6. Jačanje edukacionih aktivnosti i promoviranje stručnog unaprijeđenja članova Udruženja  

 

 Organizirati stručno-edukativne seminare za članove Udruženja na osnovu iskazanih potreba i 

aktuelnih problema u sektoru šumarstva. 

 Uzeti aktivno učešće na domaćim stručnim seminarima, savjetovanjima i raspravama po aktuelnim 

temama vezanim za djelovanje Udruženja. 

 U skladu sa mogućnostima organizirati Kongres ili simpozijum o šumarstvu, po pitanju aktuelne 

problematike u šumarstvu Bosne i Hercegovine.  

 Uzeti učešće na međunarodnim kongresima, simpozijumima i konferencijama po aktuelnim temama 

vezanim za djelovanje Udruženja. 

 Organizacija (na komercijalnoj osnovi) posjete članova Udruženja sajmovima šumarstva i lovstva u 

BiH i inostranstvu. 

 Organizirati minimalno dvije studijske posjete za članstvo na temu aktuelne problematike po pitanju 

šumskih požara i ostalih aktuelnih tema po pitanju šumarstva u BiH ili inostranstvu. 

 Organizirati odlazak u Njemačku manje delegacije Udruženja na svečani ispračaj počasog člana 

Udruženja Volfganga Buša u penziju, kao i posjete šumarstvu Baden Virtenberga sa kojom 

Udruženja ima odličnu saradnju. 

 Nastavak aktivnosti na promoviranju koncepta cjeloživotnog učenja. 

 Učešće u organiziranju godišnje konferencije o šumarstvu BiH u saradnji sa projektom FIRMA, 

Šumarskim fakultetom i ostalim domaćim i međunarodnim institucijama. 

 Organizirati prijem delegacije kolega iz Republike Turske po pitanju nastavka saradnje i 

potpisivanju Memoranduma, te nastavkom projekta Park šume. 

7. Jačanje izdavačke djelatnosti 

 

 Kontinuirano izdavanje časopisa “Naše šume“ uz veće angažovanje šumarskih naučnika i stručnjaka 

i očuvanje postojećeg nivoa referentnosti časopisa. 

 Završiti projekat fotomonografije „Šume Bosne i Hercegovine“. 

 Izvršiti prigodnu promociju fotomonografije „Šume Bosne i Hercegovine“ u skladu sa finansijskim 

mogućnostima Udruženja. 

 Pokretanje aktivnosti publikovanja prigodnih stručnih knjiga, publikacija i monografija. 

 

Preduslov za realizaciju svih navedenih aktivnosti je osiguranje neophodnih finansijskih 

sredstava, veća posvećenost i angažman članova Predsjedništva i ostalih organa, ali i svih članova 

Udruženja.  

Svi prijedlozi i sugestije u cilju unaprijeđenja Plana rada za 2013. godinu su dobro došli, a 

posebno od strane delegata Skupštine Udruženja. 

 

Predsjedništvo  

Udruženja inženjera i tehničara šumarstva FBiH 

 

 


